
FRAMSELD REGLUGERÐ FRAMKVÆMDASTJÓRNARINNAR (ESB) 2019/361 

frá 13. desember 2018 

um breytingu á framseldri reglugerð (ESB) nr. 151/2013 að því er varðar aðgang að gögnum í vörslu 

viðskiptaskráa (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) nr. 648/2012 frá 4. júlí 2012 um OTC-afleiður, miðlæga mótaðila 

og afleiðuviðskiptaskrár (1), einkum 5. mgr. 81. gr., 

og að teknu tilliti til eftirfarandi: 

1) Með 3. mgr. 32. gr. reglugerðar Evrópuþingsins og ráðsins (ESB) 2015/2365 (2) hefur 3. mgr. 81. gr. reglugerðar (ESB) 

nr. 648/2012 verið breytt með því að bæta við nokkrum aðilum við listann yfir aðila sem viðskiptaskrá á að veita 

upplýsingar um afleiður til að þessir aðilar geti uppfyllt skyldur sínar og umboð. Því ætti einnig að fella þessa aðila inn í 

framselda reglugerð framkvæmdastjórnarinnar (ESB) nr. 151/2013 (3) ásamt nákvæmum skilgreiningum varðandi 

upplýsingarnar og aðganginn sem á að veita að upplýsingunum er varða afleiðurnar. Því er mikilvægt að viðskiptaskrár 

geti auðkennt með réttum hætti hlutaðeigandi mótaðila og viðskipti. Aðgangurinn sem viðskiptaskrár veita ætti að fela í 

sér aðgang að færslugögnum um afleiðusamninga mótaðila, án tillits til þess hvort sá mótaðili er móðurfélag eða 

dótturfélag annars félags, að því tilskildu að aðgangsbeiðnin varði upplýsingar sem nauðsynlegar eru til að viðkomandi 

aðili geti staðið við skyldur sínar og umboð. 

2) Margir aðilanna sem tilgreindir eru í 3. mgr. 81. gr. reglugerðar (ESB) nr. 648/2012 hafa nokkrar og ólíkar skyldur og 

umboð. Til að komast hjá því að viðskiptaskrár verði stöðugt að aðgæta samkvæmt hvaða umboði og þörfum aðili krefst 

aðgangs, og komast með því móti hjá ónauðsynlegri stjórnsýslubyrði hjá þessum viðskiptaskrám, þykir rétt að leyfa 

viðskiptaskránum að veita hverjum aðila einn aðgang en það ætti að taka til skyldna og umboða hvers aðila. 

3) Aðgangur aðilanna sem tilgreindir eru í 3. mgr. 81. gr. reglugerðar (ESB) nr. 648/2012 að öllum upplýsingum er varða 

afleiður, þ.m.t. einstökum atriðum um afleiður sem ekki hafa verið samþykktar af viðskiptaskránni og eftir að 

afstemmingarferli fyrir afleiður sem um getur í 19. gr. framseldrar reglugerðar framkvæmdastjórnarinnar (ESB)  

nr. 150/2013 (4) hefur verið framkvæmt, skiptir gríðarmiklu máli til að tryggja að þessir aðilar geti staðið við skyldur 

sínar og umboð. 

4) Tilteknir aðilar sem tilgreindir eru í 3. mgr. 81. gr. reglugerðar (ESB) nr. 648/2012 bera ábyrgð á vöktun kerfisáhættu 

gagnvart fjármálastöðugleika. Til að framkvæma verkefni sín á tilhlýðilegan hátt verða þessir aðilar að hafa aðgang að 

sem flestum markaðsaðilum og viðskiptavettvöngum og að yfirgripsmiklum og ýtarlegum gögnum um afleiður sem 

tiltækar eru fyrir þeirra ábyrgðarsvið, sem getur, með hliðsjón af hlutaðeigandi aðila, verið aðildarríki, evrusvæðið eða 

Sambandið.  

  

(*) Þessi ESB-gerð birtist í Stjtíð. ESB L 81, 22.3.2019, bls. 69. Hennar var getið í ákvörðun sameiginlegu EES-nefndarinnar nr. 387/2021 frá 

10. Desember 2021 um breytingu á IX. viðauka (Fjármálaþjónusta) við EES-samninginn (bíður birtingar). 

(1) Stjtíð. ESB L 201, 27.7. 2012, bls. 1. 

(2) Reglugerð Evrópuþingsins og ráðsins (ESB) 2015/2365 frá 25. nóvember 2015 um gagnsæi í fjármögnunarviðskiptum með verðbréf og um 

endurnotkun og breytingu á reglugerð (ESB) nr. 648/2012 (Stjtíð. ESB L 337, 23.12.2015, bls. 1). 

(3) Framseld reglugerð framkvæmdastjórnarinnar (ESB) nr. 151/2013 frá 19. desember 2012 um viðbætur við reglugerð Evrópuþingsins og 

ráðsins (ESB) nr. 648/2012 um OTC-afleiður, miðlæga mótaðila og afleiðuviðskiptaskrár að því er varðar tæknilega eftirlitsstaðla þar sem 

tilgreind eru gögn sem afleiðuviðskiptaskrár eiga að birta og gera aðgengileg og rekstrarstaðlar til að safna, bera saman og hafa aðgang að 

gögnum (Stjtíð. ESB L 52, 23.2.2013, bls. 33). 

(4) Framseld reglugerð framkvæmdastjórnarinnar (ESB) nr. 150/2013 frá 19. desember 2012 um viðbætur við reglugerð Evrópuþingsins og 

ráðsins (ESB) nr. 648/2012 um OTC-afleiður, miðlæga mótaðila og afleiðuviðskiptaskrár að því er varðar tæknilega eftirlitsstaðla þar sem 

tilgreindar eru upplýsingar er varða umsókn um skráningu sem afleiðuviðskiptaskrá (Stjtíð. ESB L 52, 23.2.2013, bls. 25). 

2023/EES/37/05 



Nr. 37/30 EES-viðbætir við Stjórnartíðindi Evrópusambandsins 11.5.2023 

 

5) Vegna tengslanna á milli afleiðna og peningamálastefnu ætti aðili að seðlabankakerfi Evrópu (ESCB), eins og um getur 

í 3. mgr. 81. gr. reglugerðar (ESB) nr. 648/2012, að hafa aðgang að stöðugögnum um afleiður, gefnum upp í gjald-

miðlinum sem sá aðili að seðlabankakerfi Evrópu gefur út. Stöðugögn ættu að ná yfir gögn um afleiður sem tekin eru 

saman eftir viðmiðum, þ.m.t. undirliggjandi eign, afurð og líftíma fyrir einstaka mótaðila. 

6) Evrópska bankaeftirlitsstofnunin (EBA), Evrópska vátrygginga- og lífeyrissjóðaeftirlitsstofnunin (EIOPA) og Evrópska 

kerfisáhætturáðið (ESRB) eru hluti af evrópska fjármálaeftirlitskerfinu og hafa, að því er varðar fjármálastöðugleika og 

kerfisáhættu, umboð og skyldur sem eru svipuð þeim sem Evrópska verðbréfamarkaðseftirlitsstofnunin (ESMA) hefur. 

Því er mikilvægt að þessi yfirvöld, líkt og Evrópska verðbréfamarkaðseftirlitsstofnunin, hafi aðgang að öllum 

færslugögnum um afleiður. 

7) Með reglugerð ráðsins (ESB) nr. 1024/2013 (5) er komið á samræmdri eftirlitsráðstöfun (e. Single Supervisory 

Mechanism (SSM)). Viðskiptaskrá ætti því að tryggja að Seðlabanki Evrópu hafi aðgang að öllum færslugögnum um 

afleiðusamninga mótaðila sem, innan samræmdu eftirlitsráðstöfunarinnar, fellur undir eftirlit Seðlabanka Evrópu 

samkvæmt reglugerð (ESB) nr. 1024/2013. 

8) Samkvæmt tilskipun Evrópuþingsins og ráðsins 2014/59/ESB (6) eiga skilastjórnvöld að hafa skilvirk úrræði til aðgerða 

að því er varðar aðilana sem um getur í 1. mgr. 1. gr. þeirrar tilskipunar, til að koma í veg fyrir smitáhrif. Hvert 

skilastjórnvald ætti þess vegna að hafa aðgang að færslugögnum um afleiður sem þessir aðilar gefa skýrslu um. 

9) Samkvæmt reglugerð Evrópuþingsins og ráðsins (ESB) nr. 806/2014 (7), er sameiginlega skilastjórnin (SRB) ábyrg fyrir 

skilvirkri og samræmdri starfsemi sameiginlega skilameðferðarkerfisins, m.a. með samningu skilaáætlana fyrir aðilana 

sem um getur í 2. gr. þeirrar reglugerðar. Til að gera sameiginlegu skilastjórninni kleift að semja þessar skilaáætlanir 

ætti viðskiptaskrá að veita þeirri stjórn aðgang að færslugögnunum um afleiðusamninga sem einhver mótaðilanna sem 

fellur undir gildissvið reglugerðar (ESB) nr. 806/2014 hefur átt. 

10) Til að gera yfirvöldunum sem um getur í o- og p-lið 3. mgr. 81. gr. reglugerðar (ESB) nr. 648/2012 kleift að inna af 

hendi skyldur sínar og umboð, ættu þau að hafa aðgang að gögnum sem mótaðilar senda inn og falla undir skyldur 

þeirra og umboð. 

11) Reglugerð þessi byggir á drögum að tæknilegum eftirlitsstöðlum sem Evrópska verðbréfamarkaðseftirlitsstofnunin hefur 

lagt fyrir framkvæmdastjórn Evrópusambandsins. 

12) Evrópska verðbréfamarkaðseftirlitsstofnunin hefur haft samráð við viðeigandi yfirvöld og aðila að seðlabankakerfi 

Evrópu áður en hún lagði fram drögin að tæknilegum framkvæmdastöðlum sem þessi reglugerð byggist á. Evrópska 

verðbréfamarkaðseftirlitsstofnunin hefur haft opið samráð, greint mögulegan tengdan kostnað og ávinning og óskað eftir 

áliti hagsmunahópsins á verðbréfamarkaði sem komið var á fót í samræmi við 37. gr. reglugerðar Evrópuþingsins og 

ráðsins (ESB) nr. 1095/2010 (8). 

13) Því ber að breyta framseldri reglugerð (ESB) nr. 151/2013 til samræmis við það.  

  

(5) Reglugerð ráðsins (ESB) nr. 1024/2013 frá 15. október 2013 um að fela Seðlabanka Evrópu sérstök verkefni að því er varðar stefnur sem 

snerta varfærniseftirlit með lánastofnunum (Stjtíð. ESB L 287, 29.10.2013, bls. 63). 

(6) Tilskipun Evrópuþingsins og ráðsins 2014/59/ESB frá 15. maí 2014 sem kemur á ramma um endurbætur og skilameðferð lánastofnana og 

verðbréfafyrirtækja og um breytingu á tilskipun ráðsins 82/891/EBE, og tilskipunum 2001/24/EB, 2002/47/EB, 2004/25/EB, 2005/56/EB, 

2007/36/EB, 2011/35/ESB, 2012/30/ESB og 2013/36/ESB og reglugerðum Evrópuþingsins og ráðsins (ESB) nr. 1093/2010 og (ESB)  

nr. 648/2012 (Stjtíð. ESB L 173, 12.6.2014, bls. 190). 

(7) Reglugerð Evrópuþingsins og ráðsins (ESB) nr. 806/2014 frá 15. júlí 2014 um að koma á samræmdum reglum og samræmdri málsmeðferð 

fyrir skilameðferð lánastofnana og tiltekinna verðbréfafyrirtækja innan ramma sameiginlegs skilameðferðarkerfis og sameiginlegs 

skilasjóðs og um breytingu á reglugerð (ESB) nr. 1093/2010 (Stjtíð. ESB L 225, 30.7.2014, bls. 1). 

(8) Reglugerð Evrópuþingsins og ráðsins (ESB) nr. 1095/2010 frá 24. nóvember 2010 um að koma á fót evrópskri eftirlitsstofnun (Evrópska 

verðbréfamarkaðseftirlitsstofnunin), um breytingu á ákvörðun nr. 716/2009/EB og um niðurfellingu á ákvörðun framkvæmdastjórnarinnar 

2009/77/EB (Stjtíð. ESB L 331, 15.12.2010, bls. 84). 

SAMÞYKKT REGLUGERÐ ÞESSA: 

1. gr. 

Framseldri reglugerð (ESB) nr. 151/2013 er breytt sem hér segir: 

i. Í stað 2. gr. reglugerðar (ESB) nr. 151/2013 kemur eftirfarandi: 

„2. gr. 

Aðgangur að upplýsingum um afleiður í samræmi við skyldur og umboð hvers hlutaðeigandi yfirvalds 

1. Viðskiptaskrá skal tryggja að upplýsingarnar um færslugögn um afleiður sem gerðar eru aðgengilegar aðilunum sem 

tilgreindir eru í 3. mgr. 81. gr. reglugerðar (ESB) nr. 648/2012, í samræmi við 3.–17. mgr. þessarar greinar innihaldi 

eftirfarandi gögn: 

a) skýrslurnar um afleiður sem sendar eru inn í samræmi við töflur 1 og 2 í viðaukanum við framselda reglugerð (ESB)  

nr. 148/2013 (*), þ.m.t. nýjustu viðskiptastöður fyrir afleiður sem ekki eru komnar á gjalddaga eða ekki verið tilkynnt 

um samkvæmt aðgerðartegundum „Villa“ (e. Error), „Snemmbær slit“ (e. Early termination), „Þjöppun“  

(e. Compression) og „Stöðuþáttur“ (e. Position component) eins og um getur í 93. reit í töflu 2 í viðaukanum við 

framselda reglugerð (ESB) nr. 148/2013, 

b) viðeigandi upplýsingar um skýrslur um afleiður sem viðskiptaskráin hefur hafnað, þ.m.t. skýrslur um afleiður sem 

hafnað var næsta virka dag á undan og ástæður höfnunar þeirra, 

c) afstemmingingarstaða allra tilkynntra afleiðna sem viðskiptaskráin hefur framkvæmt afstemmingarferlið fyrir í 

samræmi við 19. gr. framseldrar reglugerðar (ESB) nr. 150/2013. 

2. Viðskiptaskrá skal sjá aðilum með fleiri skyldur eða umboð skv. 3. mgr. 81. gr. reglugerðar (EB) nr. 648/2012 fyrir 

einum aðgangi að afleiðunum sem þessar skyldur og umboð taka til. 

3. Viðskiptaskrá skal veita Evrópsku verðbréfamarkaðseftirlitsstofnuninni aðgang að öllum færslugögnum er varða 

afleiður til að hún geti beitt valdheimildum í samræmi við skyldur sínar og umboð. 

4. Viðskiptaskrá skal veita Evrópsku bankaeftirlitsstofnuninni (EBA), Evrópsku vátrygginga- og lífeyrissjóða-

eftirlitsstofnuninni (EIOPA) og Evrópska kerfisáhætturáðinu (ESRB) aðgang að öllum færslugögnum er varða afleiður. 

5. Viðskiptaskrá skal veita Samstarfsstofnun eftirlitsaðila á orkumarkaði (ACER) aðgang að öllum færslugögnum er 

varða afleiður þar sem undirliggjandi þátturinn er orka. 

6. Viðskiptaskrá skal veita yfirvaldi sem eftirlit hefur með viðskiptavettvöngum aðgang að öllum færslugögnum er 

varða afleiður sem viðskipti eru með á þessum viðskiptavettvöngum. 

7. Viðskiptaskrá skal veita eftirlitsyfirvaldi, sem tilnefnt er skv. 4. gr. tilskipunar 2004/25/EB, aðgang að öllum 

færslugögnum er varða afleiður þegar undirliggjandi þáttur er verðbréf sem gefið er út af félagi sem uppfyllir eitt eða fleiri 

eftirfarandi skilyrða: 

a) félagið er tekið til viðskipta á skipulegum markaði með staðfestu innan aðildarríkis þess yfirvalds og yfirtökutilboðin í 

verðbréf þess félags falla undir eftirlitsskyldur og umboð þess yfirvalds, 

b) félagið er með skráða skrifstofu eða aðalskrifstofu í aðildarríki þess yfirvalds og yfirtökutilboðin í verðbréf þess 

fyrirtækis falla undir eftirlitsskyldur og umboð þess yfirvalds, 

c) félagið er tilboðsgjafi eins og skilgreint er í c-lið 1. mgr. 2. gr. tilskipunar 2004/25/EB fyrir félögin sem um getur í a- 

og b-lið og endurgjaldið sem það býður felur í sér verðbréf, 

8. Viðskiptaskrá skal veita yfirvaldi sem um getur í j-lið 3. mgr. 81. gr. reglugerðar (ESB) nr. 648/2012 aðgang að öllum 

færslugögnum um afleiður er varða markaði, samninga, undirliggjandi eignir, viðmiðunarverð og mótaðila sem falla undir 

eftirlitsskyldur og umboð þess yfirvalds.  

9. Viðskiptaskrá skal veita aðila að seðlabankakerfi Evrópu, sem hefur evru sem gjaldmiðil aðildarríkis hans, aðgang að: 

a) öllum færslugögnum er varða afleiður þar sem tilgreindur aðili að afleiðunni er með staðfestu innan aðildarríkis þess 

aðila að seðlabankakerfi Evrópu eða innan aðildarríkis sem hefur evru sem gjaldmiðil og fellur undir eftirlitssvið, 

skyldur og umboða þess aðila, eða þar sem tilgreind skuldbinding er ríkisskuld aðildarríkis þessa aðila að seðlabanka-

kerfi Evrópu eða aðildarríkis sem hefur evru sem gjaldmiðil. 

b) stöðugögnum fyrir afleiðusamninga í evrum. 

10. Viðskiptaskrá skal veita yfirvaldi sem tilgreint er í 3. mgr. 81. gr. reglugerðar (ESB) nr. 648/2012 og vaktar 

kerfisáhættu gagnvart fjármálastöðugleika í aðildarríki sem hefur evru sem gjaldmiðil aðgang að öllum færslugögnum er 

varða afleiður á viðskiptavettvöngum eða hjá miðlægum mótaðilum og um mótaðila sem falla undir skyldur og umboð þess 

yfirvalds þegar það vaktar kerfisáhættu gagnvart fjármálastöðugleika á evrusvæðinu. 

11. Viðskiptaskrá skal veita aðila að seðlabankakerfi Evrópu sem hefur ekki evru sem gjaldmiðil aðildarríkis hans, 

aðgang að: 

a) öllum færslugögnum er varða afleiður þar sem tilgreindur aðili að afleiðunni er með staðfestu innan aðildarríkis þess 

aðila að seðlabankakerfi Evrópu og fellur undir eftirlitssvið, skyldur og umboð þess aðila, eða þar sem tilgreind 

skuldbinding er ríkisskuld aðildarríkis þessa aðila að seðlabankakerfi Evrópu, 

b) stöðugögnum fyrir afleiður í gjaldmiðlinum sem sá aðili að seðlabankakerfi Evrópu gefur út. 

12. Viðskiptaskrá skal veita yfirvaldi sem tilgreint er í 3. mgr. 81. gr. reglugerðar (ESB) nr. 648/2012 og vaktar kerf-

isáhættu gagnvart fjármálastöðugleika í aðildarríki sem hefur ekki evru sem gjaldmiðil aðgang að öllum færslugögnum er 

varða afleiður á viðskiptavettvöngum eða hjá miðlægum mótaðilum og um mótaðila sem falla undir skyldur og umboð þess 

yfirvalds þegar það vaktar kerfisáhættu fyrir fjármálastöðugleika í aðildarríki sem ekki hefur evru sem gjaldmiðil. 

13. Viðskiptaskrá skal veita Seðlabanka Evrópu (ECB), við störf hans innan samræmdrar eftirlitsráðstöfunar samkvæmt 

reglugerð ráðsins (ESB) nr. 1024/2013, aðgang að öllum færslugögnum er varða afleiðusamninga sem hver mótaðili gerir 

sem, innan hinnar samræmdu eftirlitsráðstöfunar, fellur undir eftirlit Seðlabanka Evrópu samkvæmt reglugerð (ESB)  

nr. 1024/2013 (**). 

14. Viðskiptaskrá skal veita lögbæru yfirvaldi sem tilgreint er í o- og p-lið 3. mgr. 81. gr. reglugerðar (ESB) nr. 648/2012 

aðgang að öllum færslugögnum er varða afleiðusamninga allra mótaðila sem falla undir skyldur og umboð þess yfirvalds. 

15. Viðskiptaskrá skal veita skilastjórnvaldi sem getur í m-lið 3. mgr. 81. gr. reglugerðar (ESB) nr. 648/2012 aðgang að 

öllum færslugögnum er varða afleiðusamninga mótaðila sem falla undir skyldur og umboð þess yfirvalds. 

16. Viðskiptaskrá skal veita sameiginlegu skilastjórninni aðgang að öllum færslugögnum er varða afleiðusamninga 

mótaðila sem falla undir gildissvið reglugerðar (ESB) nr. 806/2014. 

17. Viðskiptaskrá skal veita yfirvaldi sem eftirlit hefur með miðlægum mótaðila (CCP), og viðkomandi aðila að 

seðlabankakerfi Evrópu (ESCB) sem hefur tilsjón með þeim miðlæga mótaðila, eftir atvikum, aðgang að öllum 

færslugögnum er varða afleiður sem sá miðlægi mótaðili stöðustofnar. 

 ____________  

(*) Framseld reglugerð framkvæmdastjórnarinnar (ESB) nr. 148/2013 frá 19. desember 2012 um viðbætur við reglugerð 

Evrópuþingsins og ráðsins (ESB) nr. 648/2012 um OTC-afleiður, miðlæga mótaðila og afleiðuviðskiptaskrár að því er 

varðar tæknilega eftirlitsstaðla um lágmarksupplýsingar gagna sem tilkynna á um til afleiðuviðskiptaskráa (Stjtíð. 

ESB L 52, 23.2.2013, bls. 1). 

(**) Reglugerð ráðsins (ESB) nr. 1024/2013 frá 15. október 2013 um að fela Seðlabanka Evrópu sérstök verkefni að því er 

varðar stefnur sem snerta varfærniseftirlit með lánastofnunum (Stjtíð. ESB L 287, 29.10.2013, bls. 63).“ 

2. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 13. desember 2018. 

 Fyrir hönd framkvæmdastjórnarinnar, 

Jean-Claude JUNCKER 

forseti. 

 __________  


